App. Civ. 301/17

QORTI TAL-APPELL
IMHALLFIN
S.T.O. PRIM IMARALLEF JOSEPH AZZOPARDI
ONOR. IMARALLEF JOSEPH R. MICALLEF
ONOR. IMHALLEF TONIO MALLIA
Seduta ta’ nhar iI-Gimgha, 14 ta’ Dicembru, 2018

Kawza Numru 22

Appell Numru 301/17

John Mary sive Jimmy MONTEBELLO

V.

Emanuela sive Lilly MONTEBELLO

[I-Qorti:

1. Dan huwa appell imressaq mir-rikorrent minn degriet moghti
kameralment mill-Qorti Civili (Sezzjoni tal-Familja) fid-29 ta’ Mejju, 2017, li bih
u fuq talba maghmula mill-intimata Lilly Montebello b’rikors taghha tal-15 ta’
Mejju, 2017, qaghetha Ii tastjeni milli tiehu konjizzjoni ulterjuri tal-atti tal-
Medjazzjoni mnedija mir-rikorrent appellant fis-27 ta’ Frar, 2017, u kif ukoll mill-

istess rikors tal-intimata;

2. llli d-degriet ta’ dik il-Qorti (minn issa ’'| hemm imsejha “l-ewwel Qorti”)
kien jghid: “Rat ir-Rikors tal-15 ta’ Mejju, 2017 u r-risposta; Tirrileva illi I-intimat
ezawrixxa I-proceduri kollha, anke fl-appell u m’hemmx minuri involuti;
Ghalhekk tastjeni milli tiehu konjizzjoni ulterjuri ta’ din il-medjazzjoni u ta’ dan ir-

rikors”;

3. Fit-2 ta’ Gunju, 2017, ir-rikorrent ressagq ir-Rikors tal-Appell u li bih u ghar-
ragunijiet hemm imsemmija, talab li din il-Qorti thassar u tirrevoka |-imsemmi
degriet u terga’ tibghat I-atti tal-Medjazzjoni lura lill-ewwel Qorti biex il-process
tal-Medjazzjoni mibdi minnu jitkompla bla tfixkil mill-intimata, kif I-ewwel Qorti

kienet awtorizzatu li jaghmel;

4, B’'Risposta mressqa minnha fid-19 ta’ Gunju, 2017, u ghar-ragunijiet

dettaljatament hemm imfissra, l-intimata appellata qalet li d-degriet li minnu sar

l-appell huwa tajjeb u jmissu jkun konfermat u |-appell tar-rikorrent ma jmissux

jintlaga’, bl-ispejjez kontra I-istess appellant;

S. Semghet it-trattazzjoni tal-avukati tal-partijiet;

6. Rat I-atti kollha tar-Rikors u kif ukoll dawk tal-Medjazzjoni;

1. Rat id-degriet taghha tad-9 ta’ Ottubru, 2017, li bih halliet ir-rikors ghal-

lum ghas-sentenza;

Ikkunsidrat:

8. Dan l-appell tressaq wara degriet moghti mill-ewwel Qorti li bih waqgfet
milli tqis aktar pro¢edura ta’ medjazzjoni (“repeat mediation”) li I-appellant kien
fetah b’ittra tas-27 ta’ Frar, 2017, wara kawza ta’ firda personali fl-ismijiet
“Emmanuela sive Lilly Montebello vs John Mary sive Jimmy Montebello™ li
nqatghet mill-ewwel Qorti fit-3 ta’ Dicembru, 2015, u li kienet riformata minn din

iI-Qorti b’sentenza taghha tal-25 ta’ Novembru, 2016;

9. Fl-ittra tieghu biex jinbeda process ¢did ta’ medjazzjoni, |I-appellant talab
lill-ewwel Qorti biex ikun jista’ jiftah kawza ad hoc halli jkun jista’ jitlob ir-revizjoni
tar-retta ta’ manteniment li kien ikkundannat ihallas lill-appellata kull xahar u
wkoll biex jitlob ir-revizjoni tas-somma likwidata bhala sehem I-istess appellata

min-negozju li kellu I-appellant;

10. B’degriet moghtifit-28 ta’ Frar, 2017, I-ewwel Qorti hatret medjatur u tatha
direttivi dwar iz-zamma ta’ seduti b’appuntament bejn il-partijiet. Fl-ewwel
seduta li I-medijatric¢i ipproponiet li tinzamm, ma deher hadd (la I-partijiet u
langas avukati ghalihom) u regghet ipproponiet seduta ohra. Erbatax-il jum
gabel ma kellha tinzamm it-tieni seduta proposta, |-appellata ressqget rikors biex
titlob lill-ewwel Qorti ssib li dan il-process ta’ medjazzjoni li nieda |-appellant kien

biss tentattiv tieghu biex jipprova jxekkel I-ezekuzzjoni tas-sentenza moghtija

! Rik. Nru. 338/10AL

minn din il-Qorti fil-25 ta’ Novembru, 2016, u biex tiehu I-passi li jidhrulha xierga
kontrih talli gieghed jipprova jdewwem |-ezekuzzjoni. Fis-26 ta’ Mejju, 2017, I-
appellant ressaq Twegiba ghall-imsemmi rikors li fiha, u ghar-ragunijiet hemm

iImsemmija, warrab it-talbiet maghmula mill-appellata fir-rikors taghha;

11. Fid-29 ta’ Mejju, 2017, I-ewwel Qorti tat id-degriet li minnu issa tressaq |-

appella tallum;

12. Bl-appell tieghu r-rikorrent jghid li hassu aggravat mid-degriet appellat:
billi wara li I-ewwel Qorti kienet awtorizzat it-talba tieghu biex jerda’ jinbeda
process ta’ medjazzjoni biex ikun jista’ jitlob ir-revizjoni ta’ parti mis-sentenza
moghtija minn din il-Qorti fil-25 ta’ Novembru, 2016, bla ebda raguni tajba I-
istess ewwel Qorti waqqfet dak il-process billi iddikjarat li ma kinitx sejra tiehu
konjizzjoni aktar u la tal-ittra tieghu (biex jitnieda I-process ta’ medjazzjoni u
langas tar-rikors imressaq mill-appellata). Huwa jishaq li hija I-ligi nnifisha li
taghtih il-jedd Ii jirrikorri ghall-proceduri tal-medjazzjoni, wkoll wara Ii tkun
inghatat sentenza u meta I-kwestjoni tkun tirrigwarda xihaga li tkun maqtugha
fis-sentenza nnifisha. Huwa jishaq li I-mod kif id-degriet appellat gata’ hesrem
il-process mitlub minnu jissarraf fi trattament sfavorevoli ghalih ghaliex i¢¢cahhad
milli jaghti I-pozizzjoni tieghu biex b’hekk, fl-arrangamenti li jrid ikun hemm bejnu
u l-appellata fil-hajja personali taghhom fil-gejjieni, ikun hemm sistema ekwa tal-

jeddijiet rispettivi taghhom;

13. L-appellata twarrab dan kollu u tghid li din il-pro¢edura ma hija xejn aktar
minn manuvra li biha l-appellant irid igib fix-xejn titolu ezekuttiv mahluga
favuriha b’sentenza li llum tikkostitwixxi gudikat, u li biha lI-appellant irid biss jahli
zmien il-Qorti u lilha. 1zzid tghid li dak li jsemmi |-appellant fir-rikors tieghu ma
huwa xejn differenti minn dak li kien semma fir-rikors tal-appell tieghu mis-
sentenza tal-ewwel Qorti tat-3 ta’ Di¢embru, 2015. Ittemm tghid li b’din il-
procedura tieghu, l-appellant gieghed izommha milli tibda tezegwixxi s-

sentenza moghtija minn din il-Qorti fil-25 ta’ Novembru, 2016;

14. 1l-Qorti tqis li I-procedura li beda I-appellant fi Frar tal-2017 hija preskritta
minn Regolamenti fis-sehh? li jghid li meta persuna tkun trid tipproc¢edi quddiem
iI-Qorti, fost I-ohrajn, dwar bidliet fkull hagda regolata minn sentenza ta’
separazzjoni personali jew minn kuntratt ta’ separazzjoni personali jew minn
degriet jew sentenza ta’ divorzju, hija ghandha, qabel kull hag'ohra, tressaq ittra
fir-Registru ta’ dik il-Qorti fejn tghid X'inhi t-talba taghha, li jkun fiha d-dettalji

elenkati fir-regolament 4(1);

15. Minn qari b’reqqa ta’ I-aggravju mqgajjem mill-appellant u kif ukoll minn
dak li johrog mis-sentenza moghtija minn din il-Qorti fil-25 ta’ Novembru, 2016,
fil-kawza tal-firda personali bejn il-kontendenti, jidher ¢ar li r-ragunijiet li

dwarhom I-appellant talab il-ftuh ta’ dan il-process ta’ medjazzjoni kienu

2Ir-reg. 10(1)(¢) tar-Regolamenti tal-2003 dwar II-Qorti Civili (Sezzjoni tal-Familja), il-Prim’Awla tal-Qorti
Civili u Il-Qorti tal-Magistrati (Ghawdex)(Gurisdizzjoni Superjuri)(Sezzjoni tal-Familja) b’A.L. 397/03
(L.S. 12.20) (sa gabel I-Att Xl tal-2018, dak ir-Regolament kien enumerat 9(1)(¢))

cirkostanzi li kienu jezistu fil-mori tal-kawza msemmija u li kemm [-ewwel Qorti
u kif ukoll din il-Qorti kienu ikkunsidraw espressament. La l-ittra li talbet il-
medjazzjoni u langas ir-Rikors tal-Appell li din il-Qorti issa ghandha quddiemha
ma taw imqgar |-icken hjiel ta’ xi ¢irkostanza gdida li bis-sahha taghha I-appellant
wera li hemm raguni tajba biex I-ghan li ghalih il-process minnu mitlub ta’
medjazzjoni jixraglu jitkompla. Fi ftit kliem, din il-Qorti tgis li -appellant irid jerga’
jiftah id-diskussjoni ta’ hwejjed li gatghet dwarhom din il-Qorti fis-sentenza
taghha tal-25 ta’ Novembru, 2016, u li fiha ma laqghetx il-verzjoni tal-istess
appellant ghal ragunijiet li gabhom b’idejh matul is-smigh ta’ dik il-kawza.
Minbarra dan, jidher ¢ar li wiehed mill-ghanijiet li ghalihom |-appellant beda dan
it-tieni proc¢ess ta’ medjazzjoni jirrigwarda parti minn dik is-sentenza (dik
rigwardanti -ammont ta’ manteniment li ghandu jhallas kull xahar lil martu I-
appellata u minn meta ghandhom jiddekorru I-arretrati) moghtija fil-25 ta’

Novembru, 2016, li attwalment kienet favorevoli ghalih;

16. Filwaqt li I-Qorti tagbel li r-Regolamenti mahluga bis-sahha tal-Avviz
Legali jaghtu lil persuna I-jedd li tippro¢edi quddiem I-ewwel Qorti, fost I-ohrajn,
ghal bidliet fkull haga regolata minn sentenza ta’ firda personali, bi procedura
ta’ medjazzjoni, hija I-fehma taghha li l-istess Regolamenti jitolbu wkoll i
tinghata raguni jew radunijiet xierqa biex iwassal halli dan il-proc¢ess jinfetah
mill-gdid. Din il-Qorti jidhrilha, madankollu, li r-raguni jew ragunijiet li jwasslu
ghall-ftuh tal-process ta’ medjazzjoni jridu jkunu ragunijiet godda li johorgu minn

xi ¢irkostanza li tigri wara li tkun inghatat is-sentenza u mhux fuq ragunijiet li

kienu jezistu matul z-zmien tas-smigh tal-kawza i tkun wasslet ghal dik is-
sentenza u li I-parti tkun nagset bi htija taghha milli tqajjem fil-waqt xieraq. Li
kieku ma jkunx hekk, tinholoq il-possibilita ta’ rtitrattazzjoni ta’ kawzi maghluga
b’sentenzi li jkunu ghaddew fgudikat, ghal ragunijiet li I-ligi ma tahsibx

ghalihom;

17. L-appellant jidher li jimxi bil-fehma li, ladarba I-ewwel Qorti laqghet it-talba
tieghu fl-ittra ta’ Frar 2017 biex jinbeda |-process ta’ medjazzjoni, I-istess Qorti
ma setghetx tirregola wkoll kif jitmexxa dak il-pro¢ess jew jekk ghandux jibga’
ghaddej sakemm jidhrilhom il-partijiet jew xihadd minnhom. Din il-Qorti jidhrilha
li fehma bhal dik tal-appellant la tohrog mil-ligi u lanqas hija misthoqqa. L-
appellant jilmenta wkoll li I-proc¢ess tal-medjazzjoni ngata’ hesrem wara li bdew
jinzammu s-seduti quddiem il-medjatri¢i. L-atti tal-Medjazzjoni juru li l-appellant
langas biss deher fl-ewwel seduta msejha mill-istess medjatri¢i, minkejja li kien
laga’ n-notifika, u meta tressaq ir-rikors mill-appellata, ma kien sar I-ebda

progress fl-istess medjazzjoni;

18. Fid-dawl ta’ dawn il-grajjiet, il-Qorti ma tara l-ebda raguni ghaliex imissha
ssib li d-degriet tal-ewwel Qorti kien milqut minn xi nugqgas jew li nghata meta
ma kellux jinghata. Ir-Regolamenti nfushom jaghtu s-setgha lil dik il-Qorti li
taghti provvedimenti fkull waqt tal-proc¢ess tal-medjazzjoni, mgar fuq talba ta’ xi

wahda mill-partijiet biex jitharsu l-interessi ta’ xi parti®. Qabel ma nghata d-

3 Reg. 10(6) tal-A.L. 397/2003

degriet appellat, I-ewwel Qorti tat lill-appellant Zmien biex iressaq quddiemha |-
fehma tieghu ghar-rikors imressaqg mill-appellata, kif ghamel. Ghalhekk, jidher
c¢ar li gabel ma l-ewwel Qorti harget b’dak il-provvediment, kellha u gieset il-

fehmiet taz-zewg@ nahat u rat dak li gieghda tikkostata wkoll din il-Qorti;

19. 1I-Qorti ghalhekk jidhrilha li I-ghoti tad-degriet appellat kien wiehed fwaqtu
dagskemm korrett u minhabba f'hekk issib li [-appellant ma tahiex raguni tajba
biex l-appell tieghu minnu jintlaga’, bla ebda hsara ghall-jedd tieghu li, fic-
cirkostanzi li tippermetti I-ligi, jitlob il-ftuh ta’ process bhal dan jekk ikun hemm

bdil ta¢-cirkostanzi minn dawk tallum;

Decide:

20. Ghal dawn ir-ragunijiet, il-Qorti gieghda tichad |-appell imressaq mir-

rikorrent bl-ispejjez ta’ dan l-appell kontrih.

Joseph Azzopardi Joseph R. Micallef Tonio Mallia
Prim Imhallef Imhallef Imhallef

Deputat Registratur
mb

